
Abşeron  rayonu  Saray qəsəbəsi 			                                   	                “  ”  2026- cı il 

Bir tərəfdən Azərbaycan Respublikasının qanunları və öz nizamnaməsi əsasında fəaliyyət göstərən Şabiyev Bəxtiyar Əziz oğlu şəxsində “İnşaat Təmir” MMC (bundan sonra “Satıcı”adlanacaq) və digər tərəfdən
 Seriya AA/AZE_, verilib _ bundan sonra “Payçı” adlanacaq, birlikdə “Tərəflər” adlanacaq, aşağıdakı şərtlər əsasında bu Müqaviləni (bundan sonra “Müqavilə” adlanacaq) bağladılar.


l. MÜQAVİLƏNİN PREDMETİ
1. Payçı, “İnşaat Təmir” lahiyəsi çərçivəsində, Abşeron Rayonu Saray qəsəbəsində inşa edilən
2 bloklu, 16 mərtəbəli yaşayış evinin -ci blokunun -ci mərtəbəsində _ otaqlı, ümumi
sahəsi _ m2 olan _ saylı, yaşayış sahəsinin sərmayələşdirilməsində iştirak edir. “Satıcı”
isə yaşayış evi istifadəyə verildikdən sonra həmin yaşayış sahəsinin “Payçı”-ya verilməsini öhdəsinə götürür.

2. MÜQAVİLƏ QİYMƏTİ VƏ HESABLAŞMA QAYDASI
2.1. Bu Müqavilə üzrə mənzilin 1 (bir) m2-lik sahəsinin qiyməti - (_) manat,
müqavilənin yekun qiymət - (_) (ƏDV-siz) manat müəyyən edilmişdir.
[bookmark: _GoBack]2.2.    Payçı yalnız bu müqavilədə nəzərdə tutulan mənzilin yekun qiymətini tam olaraq ödədikdən sonra həmin mənzilə mülkiyyət hüququnu əldə edə bilər.
3. TƏRƏFLƏRİN HÜQUQ VƏ VƏZİFƏLƏRİ
3.1. Satıcının hüquqları:
3.1.1. Payçıdan mənzilin dəyərinin ödənişi daxil olmaqla müqavilə üzrə öhdəliklərini vaxtında və tam şəkildə həyata keçirilməsini tələb etmək;
3.1.2. Payçı tərəfindən müqavilə şərtləri pozulduğu halda Payçıdan vurulmuş ziyanı tələb etmək və (və ya) razılaşdırılmış qaydada cərimə tətbiq etmək;
3.1.3. Mərkəzləşdirilmiş internet, peyk və yerli kanallara qoşulma xidmətlərinin təqdim edilməsi halında, həmin xidmətlər qarşılığında hesablanmış əlavə haqqı Payçıdan tələb etmək;
3.1.4. Mənzildə quraşdırılacaq bütün sayğaclara görə Payçıdan əlavə ödəniş tələb etmək;

3.2.  Satıcının vəzifələri:
3.2.1.   Öz seçiminə uyğun olaraq mənzil üzrə aşağıdakıları təmin etmək:
a) Mənzilə giriş dəmir qapısı quraşdırmaq;
b) Mənzilin giriş hissəsinə qədər kommunal (içməli və tullantı suları, elektrik və qaz) xətləri çəkmək;
c) Plastik pəncərələrin qoyulmasını və şüşələnməsini təmin etmək;
ç)    Liftləri quraşdırmaq;
d) pilləkan meydançası və marşlarını (ancaq üst səthini) üzlük plitələrlə üzləmək;
e) pilləkan qəfəsəsini rəngləmək, pilləkan qəfəsəsində məhəccər quraşdırmaq;
ə)    mərtəbələrdə elektrik lövhələri quraşdırmaq;
f) binanın fasadında tamamlama işlərini görmək;
g) xarici mühəndis xətləri və qurğularını çəkmək;
ğ)    məhəllədaxili abadlıq işlərini həyata keçirmək;
h) binanın damını qurmaq.
3.2.2. Satıcı yalnız “İnşaat Təmir”MMC-nin Abşeron  Rayon Saray qəsəbəsində  tikintisinə görə məsuliyyət daşıyır.
3.2.3. Yaşayış kompleksinin təhvilindən sonra yaşayış kompleksinə (o cümlədən mənzillərə) özü tərəfindən kommunal xidmətlər göstərmək və ya həmin xidmətləri göstərəcək hər hansı üçüncü şəxsi müəyyən edərək Alıcıya bildirmək.
3.2.4. “İnşaat Təmir” MMC layihəsinin ümumi iş qrafikinə uyğun olaraq tikinti işlərini başa çatdırıb, mənzili müvafiq qaydada Alıcıya təhvil vermək.
3.3. Payçının hüquqları:
3.3.1. Satıcıdan bu müqavilənin 3.2-ci bəndi ilə müəyyən edilmiş öhdəliklərin vaxtında icrasını tələb etmək;
3.3.2. Satıcıdan (müqavilə qiymətinin və müqavilə ilə nəzərdə tutulmuş digər pul öhdəliklərinin tam ödənişini təmin etdiyi halda) mənzili müqavilə ilə razılaşdırılmış şərtlərə uyğun şəkildə təhvil almaq.
3.4. Payçının vəzifələri:
3.4.1. Bu müqavilədə nəzərdə tutulmuş müqavilə qiymətinin ödənilməsi və digər öhdəlikləri vaxtında tam şəkildə yerinə yetirmək.
3.4.2. Mənzilin təmir-quraşdırma işlərinə müqavilə qiymətini və digər pul öhdəliklərini tam ödədikdən sonra başlamaq.
3.4.3. Bina təhvil verildiyi (binaya söz verildiyi tarixdən) tarixdən etibarən Mənzil üzrə müəyyən edilmiş kommunal və digər xərcləri ödəmək;
3.4.4. Mənzilin yaşayış kompleksində ümumi olaraq dövrü və gündəlik müəyyən edilmiş vaxt aralığında tam təmir olunmasını təmin etmək və bütün təmir-quraşdırma işlərinin yekunlaşdırılması haqqında Satıcıya məlumat vermək.
3.4.5. Mənzil daxilində olan binanın konstruktiv daşıyıcı divar və sütünlarmda, binanın fasad hissəsində, mənzilin eyvan hissəsində, isti və soyuq su, elektrik, kanalizasiya və istilik sistemlərinin ana xətlərində, ventilyasiya bloklarında və yaşayış kompleksinin hər hansı bir hissəsində hər hansı bir dəyişikliyi heç bir formada və qaydada aparmamaq. Bu öhdəliyin yerinə yetirilməməsi halında Satıcı və digər üçüncü şəxslərə vurulmuş ziyanın əvəzi Alıcı tərəfindən ödənilməlidir.
3.4.6. Binanın ümumi görüntüsünə xələl gətirə biləcək davranışların qarşısını almaq (dəmir barmaqlıq, cam balkon, plastik arakəsmələr və s.) fövqəladə hallar üçün icazə verilmir.
3.4.7. Satıcıdan asılı olmayan hallarda yaşayış kompleksinin inşasında və ya layihədə olacaq hər hansı bir dəyişiklik nəticəsində yaranacaq yeni hüquqi statusu - şəraiti və şərtləri (heç bir pretenziya və tələb irəli sürmədən) qəbul etmək.
4. [bookmark: bookmark1]MÜQAVİLƏ ÜZRƏ MƏNZİLİN TƏHVİL - TƏSLİMİ
4.1. Satıcı zəmanət verir ki, bu müqavilənin predmeti olan mənzilə dair qanunvericiliklə tanınan bütün hüquqlar ona məxsusdur, üzərinə həbs qoyulmayıb, girov əşyası deyil, üçüncü şəxs tərəfindən heç bir iddia (tələb) yoxdur.
4.2. Tikinti işləri başa çatdıqdan sonra, müqavilə ilə nəzərdə tutulmuş mənzil Satıcı tərəfindən müvafiq hüquqi sənəd əsasında Payçıya təhvil veriləcək.
4.3. Yaşayış kompleksinin qüvvədə olan qanunvericilik tələblərinə əsasən istismara qəbulundan sonra, mənzilə Payçıya hüquqların dövlət qeydiyyatına alınması üçün (müqavilənin 3.4.1 -ci maddəsinin tələblərinin tam şəkildə icrası nəzərə alınmaqla) zəruri olan hüquqi əhəmiyyətli sənədlərin Payçıya verilməsi təmin olunacaq.
4.4. Tərəflərin müvafiq qaydada təsdiqindən sonra müqavilənin tərkib hissəsi sayılacaq mənzilin təhvil-təslimi haqqında aktın Payçı tərəfindən imzalanması tikinti işlərinin qüsursuz icrasının qəbulu kimi qiymətləndirilir.
4.5.      Tikinti işləri yekunlaşdırıldıqdan sonra tərəflər mənzilin (qeyri-yaşayış sahəsinin)
ümumi sahəsinin dəqiqləşdirilməsini həyata keçirəcəklər.
4.6.       Mənzilin (qeyri-yaşayış sahəsinin) ilkin ölçüləri ilə tikinti işləri yekunlaşdırıldıqdan sonra əldə olunan ölçülər arasında fərq yarandıqda, müqavilənin yekun qiyməti həmin fərq nəzərə alınaraq yenidən hesablanacaqdır və tərəflər arasında müqavilə qiymətinə uyğun olaraq müvafiq hesablaşmalar həyata keçirəcəkdir.
5. [bookmark: bookmark2]MÜQAVİLƏNİN QÜVVƏYƏ MİNMƏSİ VƏ MÜDDƏTİ
5.1. Müqavilə imzalandığı tarixdən qüvvəyə minir və tərəflər öhdəliklərini yerinə yetirənə qədər qüvvədədir.
5.2. Müqavilə ilə işlərin görülmə müddəti tərəflərin qarşılıqlı razılığı ilə müqavilə müddətinin istənilən dövründə artırıla və ya azaldıla bilər.

6. [bookmark: bookmark3]TƏRƏFLƏRİN MƏSULİYYƏTİ
6.1. Bu müqavilənin şərtlərinin pozulması və ya lazımınca icra olunmaması nəticəsində, Tərəflər bir birinə vurduqları zərərə (dəymiş ziyanın əvəzi və ziyan dəymiş tərəfin əldən çıxmış gəlirlərinin əvəzi) görə, mülki hüquqi məsuliyyət daşıyırlar.
6.2. Payçı müqavilənin qiymətini hissə-hissə razılaşdırılmış müddətlərə ödəmədiyi halda, hər gecikdirilmiş günə görə, gecikdirilmiş məbləğin 1 (bir) %-i həcmində cərimə ödəyəcək.
6.3. Müqavilə şərtlərinin kobud pozulması (ödənişin 2 ay gecikdirilməsi, tam ödəniş olmadan təmirə başlanılması və ya müqavilə ilə nəzərdə tutulmuş müddətdə təmir işinin bitirilməməsi, 3.4.4-cü və 3.4.5-ci maddələr ilə nəzərdə tutulmuş şərtlərin pozulması və s.) hallarına görə, Payçı müqavilə qiymətinin 3 (üç) %-i həcmində cərimə ödəyəcək.
6.4. Müqavilədən imtina edildiyi (mənzilin geri qaytarılması) halda, Payçı ödədiyi məbləğin 5 (beş) %-i  
            həcmində Satıcıya dəbbə pulu ödəyəcək. Bu halda Payçı tərəfindən həmin tarixə qədər ödənilmiş                         
            məbləğ ona ayrılmış mənzil (qeyri-yaşayış sahəsi) başqa şəxsə satıldıqdan sonra geri qaytarılacaqdır.
6.5. Payçı ödənişləri 3 (üc) aydan artıq müddətə gecikdirdikdə, Satıcı bu müqavilənin 6.4-cü maddəsində nəzərdə tutulmuş həcmdə cərimə tətbiq edərək müqaviləni birtərəfli qaydada xitam edə bilər. Bu halda Alıcı tərəfindən həmin tarixə qədər ödənilmiş məbləğ ona ayrılmış mənzil (qeyri-yaşayış sahəsi) başqa şəxsə satıldıqdan sonra geri qaytarılacaqdır.
6.6. Cərimələrin və yaxud müvafiq zərərin əvəzinin ödənişi Tərəfləri bu müqavilə üzrə müəyyən olunmuş digər öhdəliklərin icrasından azad etmir.
6.7. Müqavilə üzrə hər hansı bir öhdəliyin pozulması Tərəflərə müqavilənin digər şərtlərinin pozulması və (və ya) həmin pozuntulara görə nəzərdə tutulmuş məsuliyyətin yaranmaması üçün əsas vermir.
7. [bookmark: bookmark4]FORS-MAJOR
7.1. Tərəflər fors - major hallarında müqavilə şərtlərinin icra olunmaması və ya lazımi qaydada icra olunmamasına görə, məsuliyyətdən azad olunurlar.
7.2. Tərəflər, onların iradəsindən asılı olmayan, müqavilə imzalandığında nəzərə alınmayan və müqavilə imzalandıqdan sonra meydana çıxan daşqın, yanğın, zəlzələ və digər təbiət hadisələri, habelə müharibə, mühasirə, dövlət hakimiyyətinin akt və hərəkətləri, eləcə də qarşısıalınmaz digər təbii hadisələri fors major hallar kimi müəyyənləşdirirlər.
7.3. Fors major hal(lar)ına istinad edən tərəf digər tərəfə bu barədə 3 (üç) iş günü ərzində yazılı məlumat verməlidir.
7.4. Fors-Major halları və onların davam etmə müddəti səlahiyyətli dövlət orqanı tərəfindən təsdiq edilməlidir.
8. [bookmark: bookmark5]MÜBAHİSƏLƏRİN HƏLLİ
8.1. Müqavilənin icrası zamanı meydana çıxan bütün narazılıq və mübahisələr Tərəflərin qarşılıqlı razılığı ilə həll edilir.
8.2. Qarşılıqlı razılıq əldə edilmədikdə mübahisələr Azərbaycan Respublikasının qanunvericiliyinə uyğun sürətdə Azərbaycan Respublikası məhkəmələri tərəfindən həll edilir.

9. [bookmark: bookmark6]MÜQAVİLƏNİN LƏĞVİ, HÜQUQLARIN ÖTÜRÜLMƏSİ VƏ HÜQUQİ NƏTİCƏLƏRİ
9.1. Payçı tərəfindən hər hansı bir səbəbə görə, 6-cı bölümün bütün bəndləri tam və ya qismən pozularsa və Satıcı Payçını, bərpası mümkün olan həmin pozuntuları aradan qaldırmasına dair xəbərdarlığına baxmayaraq həmin pozuntular davam edərsə, Satıcının müqaviləni birtərəfli qaydada ləğv etmək və həmin mənzilə dair üçüncü şəxslərlə yeni şərtlərlə müqavilə bağlamaq hüququ var. Alıcı bununla əlaqədar Satıcıya qarşı heç bir pretenziya (tələb) irəli sürə bilməz.
9.2. Müqavilənin ləğv edilməsi halında, Payçı tərəfindən Payçıya ödənilmiş vəsait müqavilə şərtlərinin pozulması ilə əlaqədar nəzərdə tutulmuş cərimələr və Satıcıya dəymiş ziyan çıxıldıqdan sonra, həmin mənzilə dair üçünçü şəxslərdən müqavilə üzrə ödəniş qəbulundan sonrakı 7 (yeddi) iş günü ərzində Payçıya qaytarılacaq.
9.3. Payçı qabaqcadan Satıcının yazılı razılığı olmadan Müqavilədən irəli gələn hüquqlarını, vəzifələrini, borclarını və digər öhdəliklərini üçüncü şəxslərə keçirə/ötürə bilməz. Bu müqavilə üzrə hüquq və öhdəliklərin üçüncü şəxsin adına keçirilməsi yalnız maliyyə arayışı əldə edildikdən sonra və xidmət göstərənin müəyyən etdiyi əlavə ödənişin tam həcmdə ödənilməsi şərti ilə mümkündür.
9.4. Payçı bu müqavilə üzrə hüquq və vəzifələrini üçüncü şəxslərə ötürülməsi zamanı (həmin mənzilə dair hüquqlarına xitam verilməsinə dair) notarial təsdiqlənmiş ərizələri Satıcıya təqdim etməlidir.
9.5. Satıcı müvafiq sənədlərin və müqavilənin 2.1-ci bəndi ilə nəzərdə tutulmuş ödənişin qəbulundan sonrakı 2 (iki) iş günü ərzində notarial təsdiqli ərizə ilə təqdim olunmuş şəxslə eyni şərtlərlə yeni müqavilənin bağlanılmasını təmin edəcək.
9.6. Payçının notarial təsdiqli ərizəylə bu müqavilədən irəli gələn hüquq və vəzifələrini ötürdüyü şəxslə yeni müqavilə bağlanan tarixdən etibarən, Payçının bu müqavilə ilə yaranan hüquq və vəzifələri həmin şəxsə tam həcmdə keçəcək.
9.7. Payçı müqavilədən notarial təsdiqli ərizəylə imtina etdiyi (mənzili geri qaytardığı) halda, Payçı tərəfindən Satıcıya ödənilmiş vəsait müqavilənin 6.4-cü bəndi ilə nəzərdə tutulmuş ödəniş (və mövcud olduğu təqdirdə Satıcıya dəymiş əlavə ziyan və müqavilənin icrası ilə bağlı digər cərimələr) çıxıldıqdan sonra, həmin mənzilə dair üçünçü şəxslərdən müqavilə üzrə ödəniş qəbulundan sonrakı 7 (yeddi) iş günü ərzində qaytarılacaq.
9.8. Müqavilədən imtina (mənzilin geri qaytarılması) haqqında notarial təsdiqli ərizə Satıcıya təqdim olunduğu andan Payçının müqavilə (mənzil) ilə əlaqədar bütün hüquqlarına (müqavilənin 9.7-ci maddəsinin tələbləri istisna olmaqla) xitam verilir. Payçının yenidən hamin mənzillə əlaqədar müqavilə bağlamaq istəyi olduğu halda, Satıcının həmin dövrdəki bazar şərtlərinə uyğun yeni müqavilə bağlamaq və müvafiq hesablaşma aparmaq hüququ yaranacaq.
10. [bookmark: bookmark7]YEKUN ŞƏRTLƏR
10.1. Müqavilənin qüvvədə olma müddətində onun şərtləri tərəflərin qarşılıqlı razılığı ilə dəyişdirilə bilər. Müqaviləyə edilmiş bütün dəyişikliklər və əlavələr (ödəniş cədvəli, görülmüş işlərin təhvil-təslimi haqqında müvafiq akt daxil olmaqla) yazılı formada rəsmiləşdirildikdən və imzalandıqdan sonra hüquqi qüvvəyə minir.
10.2. Mənzilin bölmələrinin (otaqlar, mətbəx, sanitar qovşaq, dəhliz, eyvan(lar), pəncərə(lər), köməkçi sahə(lər) və s.) və mərtəbənin təsvir olunduğu (təsdiqlənmiş) sxem-layihə müqavilənin ayrılmaz tərkib hissəsi sayılır.
10.3. Mənzilə mülkiyyət hüququnun Daşınmaz Əmlakın Dövlət Reyestrində dövlət qeydiyyatına alınması üçün nəzərdə tutulmuş (hüquqi statusundan asılı olmayaraq) bütün xərcləri Payçı öz hesabına ödəyəcək.
10.4. Müqavilə eyni hüquqi qüvvəyə malik 2 (iki) nüsxədə, 2 Əlavədən Azərbaycan dilində tərtib olunmuşdur. Tərəflərin hər birində müvafiq olaraq 1 (bir) nüsxə saxlanılır.
10.5. Bu Müqavilə qüvvəyə minənədək tərəflər arasında bağlanmış bütün eyni predmetli şifahi və yazılı, əqdlər, protokollar və ya hər hansı digər öhdəliklər Müqavilə qüvvəyə mindiyi andan öz qüvvəsini itirmiş hesab edilir.

	VÖEN: 6001031011
S.W.I.F.T. AIIBAZ2X
	S.A.A: 
Şəxsiyyət vəsiqəsi: 

	Hesab №: AZ76AIIB40030019440127262179

	FİN: 

	M/H: AZ37NABZ01350100000000001944

Əlaqə tel: Baş ofis: (+994 70) 244 05 89
                 Elmlər filialı: (+994 50) 244 05 89

                  

	Vəsiqə etibarlıdır: 

	
	Əlaqə nömrəsi: 

	Direktor
	

Payçı

	Şabiyev B.Ə.
	


10.6. Tərəflər arasında bu müqavilə ilə tənzimlənməyən münasibətlər Azərbaycan Respublikası Mülki Məcəlləsi və qüvvədə olan digər qanunvericilik aktları ilə tənzim olunur.
11. [bookmark: bookmark8]TƏRƏFLƏRİN İMZALARI VƏ REKVİZİTLƏRİ

